
sodnu čuovvomen, ja sodnuidi celki:

39 Maid occabætte doi? mutto soi celkiga sunji: rabbi! — mi, go jorggaluvvu, mafsa: oapatægje! — gost læ du assambaikke?

40 Son celki sodnuidi: boatte ja oaidne. Soi bođiga ja oiniga, gost son asai, ja oroiga dam bæive su lut; dat loǥad boddo muddost læi.

41 Nubbe dain guoftasist, guđek dam Johannesest gulaiga, ja čuovoiga su, Andreas læi, Simon Peter velj.

42 Dat vuost veljas Simon gavnai, ja celki sunji: mi læp gavdnam Messias, — mi čilggujuvvum læ: Kristus. —

43 Ja son doalvoi su Jesus lusa. Mutto go Jesus su ala gæčai, celki: son: don læk Simon, Jonas bardne; du namma galgga læt Kephas, — dat čilggujuvvum læ: Petrus. —

44 Nubbe bæive ani Jesus miela Galilæai vuolgget, ja Philippus son gavnai, ja celki sunji: čuovo muo!

45 Mutto Philippus Bethsaidast, Andreas ja Petrus baikest boattam læi.

46 Philippus Nathanael gavnai, ja celki sunji: mi læp dam gavdnam, gæn Moses laǥa sist čallam læ, nuftgo maida prophetak, Jesus, Joseph barna, Nasarethast.

47 Ja Nathanael celki sunji: boattago mikkege burid Nasarethast? Philippus celki sunji: boađ ja gæča.

48 Jesus oini Nathanael boattemen, ja celki su birra: gæč, dat duođai Israelitalaš læ, gæn

